
Annwyl Rieni/Gwarcheidwaid 

 

Atgyfnerthu'r Polisi Ffôn Symudol 

 

Cyflwynwyd y Polisi Ffôn Symudol presennol i'r ysgol yn 2019 i gefnogi strategaeth yr ysgol i godi 

safonau ac i gefnogi iechyd meddwl a lles ein myfyrwyr.  Roedd effaith hyn yn gadarnhaol iawn ar y 

pryd, gyda llawer o fyfyrwyr yn ddiolchgar am y disgwyliad i'r ffonau gael eu diffodd a’u rhoi yn y bag 

yn ystod y dydd.  Gwelsom gynnydd yn nifer y myfyrwyr yn cymdeithasu â'i gilydd yn ystod egwyl ac 

amser cinio ac mae hyn, i'r rhan fwyaf o'n myfyrwyr, yn parhau hyd heddiw. 

 

Fodd bynnag, mae llawer wedi digwydd yn y byd ers 2019 ac mae'r defnydd o ffonau symudol wedi 

cynyddu'n sylweddol yn ein bywydau cymdeithasol. Nododd adroddiad diweddar a gyhoeddwyd gan 

Senedd y DU Amser sgrin: effeithiau ar addysg a lles (Mai 2024) y pwyntiau canlynol:  

 

• Bu cynnydd o 52% yn amser sgrin plant rhwng 2020 a 2022 a bod bron i 25% o blant a phobl 

ifanc yn defnyddio eu ffonau clyfar mewn ffordd sy'n gyson â dibyniaeth ymddygiadol. 

• Cafodd un o bob pump o blant o leiaf un math o fwlio ar-lein a dywedodd tua thri chwarter 

o'r rhain eu bod wedi profi o leiaf rywfaint ohono yn yr ysgol neu yn ystod amser ysgol.  

• Gall gymryd hyd at 20 munud i ddisgyblion ailffocysu ar yr hyn yr oeddent yn ei ddysgu ar ôl 

sylwi ar hysbysiad ar eu ffôn. 

 

Mae'n amlwg i ni mai ein polisi ffôn symudol o gael diffodd y ffôn a’i roi yn y bag yw'r dull cywir o 

sicrhau lles ein myfyrwyr a rhoi'r cyfle gorau iddynt ganolbwyntio ar eu dysgu yn yr ysgol.  Felly, 

byddwn yn ail-lansio ein polisi gyda'r disgwyliad clir y bydd pob ffôn symudol yn cael ei ddiffodd a'i 

roi yn y bag trwy gydol y diwrnod ysgol:   

• Os bydd myfyrwyr yn cael eu gweld yn defnyddio ffôn symudol yn ystod y dydd, bydd 

disgwyl iddynt drosglwyddo eu ffôn i mewn i'r Gwasanaethau Myfyrwyr lle bydd yn cael ei 

gadw yn ddiogel tan ddiwedd y dydd.  Mae hyn hefyd yn cyfeirio at ddefnydd o glustffonau. 

• Os cânt eu dal yr eildro, bydd rhieni/gwarcheidwaid yn cael gwybod.   

• Os bydd yn digwydd y trydydd tro, bydd disgwyl i rieni/gwarcheidwaid ddod i mewn ar gyfer 

cyfarfod gyda Phennaeth Blwyddyn y plentyn.   

Gweler y siart llif isod. 

Rydym yn gobeithio y byddwch yn cefnogi eich plentyn i fodloni disgwyliadau polisi'r ysgol.  

Gofynnwn i chi beidio â chysylltu â'ch plentyn ar ei ffôn symudol yn ystod y dydd.  Os oes angen i chi 

gysylltu â'ch plentyn ar frys, cysylltwch â'r ysgol i adael neges.  Yn yr un modd, os oes angen i'ch 



plentyn gysylltu â chi ar frys, gallant wneud hynny trwy fynd at Wasanaethau Myfyrwyr a gofyn a 

allant gysylltu â chi. 

 

Rydym yn gobeithio y gallwn greu ynys o lonyddwch ym Mhenglais lle mae myfyrwyr yn gwybod eu 

bod yn ddiogel rhag yr ymyrraeth/tynnu sylw cyson o'u ffonau a lle gall myfyrwyr ganolbwyntio ar eu 

dysgu.  Gofynnwn i chi ein cefnogi i greu hyn. 

 

Yn gywir 

 
Ms M Hughes         

Pennaeth / Headteacher    

